NYNORSK

Vedtak om helse- og omsorgstenester – heildøgns omsorg
For [BRUKAR], [FØDSELSNR.]

Søknad

Helse- og velferdskontor (bydel) viser til søknaden din datert xx. (månad) 20xx, der du søkjer om ….  (presiser om ny søknad eller endring)…. har søkt på vegner av deg i samråd med deg. 

Vedtak

Søknaden din er innvilga. Du får tilbod om heildøgns omsorg i bustad eller i sjukeheim innan 6 veker frå datoen i dette vedtaket. 

Vedtaket varer til behovet ditt for tenester endrar seg og vi saman gjer ei ny vurdering. Om det skjer, kan tenesta bli endra eller avslutta. Du får ein primærkontakt i [xx]. Du og primærkontakten din avtaler nærmare kva tid og korleis du skal få den hjelpa som er beskriven i dette vedtaket.

Grunngiving
Pasientar og brukarar har rett til nødvendige helse- og omsorgstenester frå kommunen. Kommunen skal sørgje for at personar som oppheld seg i kommunen, får tilbod om nødvendige helse- og omsorgstenester. Trondheim kommune har vedteke eigne kriterium for kven som får heildøgns omsorg. Kriteria finn du på nettsidene til Trondheim kommune: www.trondheim.kommune.no/hdo.
(Vurdering)
Helse- og velferdskontoret vurderer at du har omfattande behov for tilsyn og hjelp gjennom heile døgnet, og at du får denne hjelpa best i bustad med tenester eller i sjukeheim. 

For å sikre at du får den hjelpa du treng mens du ventar, får du: 
Eigenbetaling
Dersom du får tildelt bustad, må du betale husleige og alle andre utgifter. Du må i tillegg betale eigendel for enkelte helse- og omsorgstenester. 
Får du tildelt plass på sjukeheim, må du betale eigendel for opphaldet. Eigendelen dekkjer utgifter til kost, losji, medisinar og helse- og omsorgstenester. Du får meir informasjon om eigenbetaling når det blir avklart kvar du skal bu.

Klage og innsyn

For informasjon om klage og innsyn, sjå vedlegget «Informasjon om klage og innsyn i saksdokument».

Lovheimel
Dette vedtaket er gjort med heimel i helse- og omsorgstenestelova § 3-2 første ledd nr. 6 bokstav c og Trondheim kommunes retningslinjer for saksbehandling og tildeling av kommunale utleigebustader (vedtekne i Bystyret 15. desember 2011).

Du er velkommen til å ta kontakt med Helse- og velferdskontoret dersom du har spørsmål.

Med helsing 

Trondheim kommune

[namn]






[namn]

[tittel]






[tittel]

Kopi:

Utførar

Ev. verje / nærmaste pårørande

INFORMASJON OM KLAGE OG INNSYN I SAKSDOKUMENT
1. Du har rett til å klage på vedtaket. Fristen for å klage er fire veker frå du fekk vedtaket. 

2. Helse- og velferdskontoret kan behandle klagen din sjølv om han kjem for seint, men då bør du seie noko om kvifor du klagar for seint.

3. Klagen skal sendast til Helse- og velferdskontor [BYDEL]. Klagen må vere skriftleg, men Helse- og velferdskontoret kan hjelpe deg med å skrive ned klagen, viss du treng det.

4. I klagen må du seie kva du ønskjer å endre i vedtaket. Du bør grunngi klagen din og ha med opplysningar som kan vere viktige for saka.

5. Når Helse- og velferdskontoret får klagen din, ser vi på saka på nytt. Dersom vi ikkje gir deg medhald i klagen, sender vi saka til Fylkesmannen i Sør-Trøndelag, som avgjer om vedtaket skal endrast. Dersom vedtaket ditt gjeld helsehjelp, sender vi først saka til den kommunale klagenemnda, som vurderer saka, før vi eventuelt sender saka til Fylkesmannen i Sør-Trøndelag. Du får nærmare beskjed om dette.

6. Du har rett til å sjå dokumenta i saka. Du må sende kravet om innsyn til Helse- og velferdskontor [BYDEL]. Du bør skrive kva dokument du ønskjer å få innsyn i. Reglane om innsyn finn du i forvaltningslova §§ 18-21.

7. Du kan be om at vedtaket ikkje blir gjennomført før klagen din er ferdig behandla. Det blir kalla utsett iverksetjing av vedtaket. Det kan du be om av både Helse- og velferdskontoret og Fylkesmannen i Sør-Trøndelag.

8. Dersom du får medhald i klagen og vedtaket blir endra til din fordel, kan du ha rett til å få dekt nødvendige kostnader som du har hatt for å få endra vedtaket. Det kan for eksempel vere advokatutgifter. Du kan få meir informasjon om dette ved å ta kontakt med Helse- og velferdskontoret.

9. Dersom du treng meir informasjon eller hjelp til å klage, kan du ta kontakt med Helse- og velferdskontoret eller Helse- og omsorgsombodet i Trondheim kommune. 

